
II-hidma ta” kuljum fil-Kunsill Lokali Paola kompliet ghaddejja gmiela bit-tindif generali, gbir ta’ skart
domestiku u dak goff, tindif ta’ gonna u soft areas, sinjali tat-traffiku, operat ta’ latrini pubblici u
hafna bhrajn. Min hawn nixtieq nirringrazzja lil kuntratturi u I-haddiema kollha tal-Kunsill Lokali
Paola li ta’ kuljum jaghmlu dan ix-xoghol. Fadal hafna X'intejbu fis-servizz izda bl-ghajnuna ta’
kullhadd naslu. Ma nistax fuq dan I-aspett ma nurix id-dizappunt tieghi fejn tidhol l-indafa generali
madwar il-Lokali. Il-Kunsill Lokali Paola jonfoq hafna flus biex inaddaf u joffri servizzi fil-lokal ghal
indafa, izda ftit li xejn ged nsibu koperazzjoni mill-pubbliku ngerali. Il-Lokal attrezzat b’bins apposta
ghal hmieg tal-klieb, bring in-sites ghal skart riciklat u servizz ta’ bulky refuse 3 ijiem fil-gimgha.
Nixtiequ li l-iskart domestiku jinhareg barra filghodu kmieni u mhux matul il-lejl jew il-Hadd. II-
Kumitat Regjonali ser ikun ged jipprovdi Eco-wardens sabiex naraw li l-indafa ngerali fil-lokal tigi
osservata u min jingabad ihammeg jinghata kontravenzjoni.

Matul is-sena saru diversi attivitajiet socjali fosthom hargiet kulturali ghal Ghawdex u I-palazz tal-
President. Is-sala tal-kunsill Lokali ged isservi wkoll bhala éentru edukattiv fejn ghal din is-sena ged
jinghataw korsijiet b’xejn tal-Malti u Ingliz bl-ghajnuna wkoll tad-dipartiment tal-Kunsilli Lokali.
Inxtraw aktar minn €1000 kotba ghall-librerija pubblika sabiex il-librerija tal-lokali tkun ta’ aktar
servizz fejn jidhol qari u edukazzjoni. Dawn il-kotba ser jigu prezentati f'Jum il-Librerija nhar il-5 ta’
Dicembru 2012. Sar wkoll kors ta’ “creative thinking” ghal tfal bejn 8 u 12 —il-sena. F'Mejju saret
wkoll wirja artistika tal-Formula wiehed. L-attivita' annwali ta’ Jum Paola kellha tigi posposta
minhabba |-funeral statali tal-Perit Duminku Mintoff, minflok sar riceviment fis-sala tal-Kunsill fejn
inghata rikonoxximent lill-Kunsilliera li servew fil-legislatura li ghada kemm spicéat, Inghatat tifkira lil
Diane Borg, atleta minn Rahal Gdid li kisbet success fl-olimpijadi ta’ Londra u inghata Gieh Paola
2012 lis-sinjura Joyce Sant, perSuna li hadmet hafna ma l-anzjani tal-lokal matul iz-zmien. Fl-
okkazjoni ta’ Jum l-anzjani saret-quddiesa u riceviment ghal anzjani tal-lokal fi¢-¢entru parrokjali ta’
Lourdes, fejn inghata wkoll rikonoxximent lil dawk li gew innominati ghal anzjan tas-sena. F’Ottubru
kelli I-unur wkoll li nipprezenta Gieh Paola specjali lil Mons. Joseph Alessandro, I-ewwel Isqof minn
Rahal Gdid. F'Settembru itellghat |-attivita® kulturali Notte a Casal Paola mill-ghaqgda so¢jali muzikali
Kristu Sultan b’kollaborazzjoni mal-Kunsill Lokali. F'Dicembru ser titghella l-attivita annwali Milied
f'Casal Paola, mis-so¢jeta filarmonika Fra Antoine De Paul.

Matul is-sena hareg il-permess mill-MEPA sabiex ikun jista’ jsir ix-xoghol fuq il-progett tal-pjazza.
Bhalissa qed isir ix-xoghol-neéessarju sabiex jigu assigurati fondi biex tkun tista’ tibda l-ewwel fazi ta’
dan il-progett tant mistenni mill-pawlisti kollha. Sar xoghol ta’ manutenzjoni u tisbieh tal-komun fi
tnax il-appartament fl-akwata ta’ Lourdes. Dan ix-xoghol sar b’kollaborazzjoni mal-Housing authority,
fejn il-fug minn 80 familja gawdew minn dawn il-fondi. Matul is-sena li gejja aktar appartamenti tal-
gvern ser jibbenifikaw minn din I-iskema.

Matul is-sena gew installati bandli u twapet godda fi gnien San Alwigi, il-Bandli ta’ Ninu Cremona u
dak ta’ hdejn il-Knisja ta’ Sant Antnin. ll-bandli li kien hemm fi Gnien Wied Blandun gie zarmat minn
studenti ta’ I-Mcast minhabba I-fatt li dan ma kienx skond ir-regolamenti tal-health and safety. Dawn
il-bandli sar xoghol ta’ manutenzjoni fughom mill-istudenti ta’ I-Mcast stess u gew esportati fit-
Tanzania biex jitgawdew minn tfal li huma anqgas ixxurtjati minna.

Wara hafna pressjoni fug Transport Malta sar xoghol ta’ resurfacing fi Triq Bormla u bhalissa qed isir
xoghol ta’ resurfacing fi Vjal 28 ta’ April, ir-roundabout ta’ bejn il-Fgura u Paola u r-roundabout
maghrufa wkoll ta’ hdejn it-tabib Moran. Ser isir wkoll xoghol ta’ resurfacing f’parti minn Triq I-Isqof
Pietru Pace, kif wkoll major patching fi Triq il-Bacir. 1l-Kunsill Lokali Paola ser jkompli jaghmel
pressjoni fuq Transport Malta sabiex bhal ma saru dawn it-toroq isiru toroq ohrajn li gatt ma gew
asfaltati. Matul is-sena il-Kunsill Lokali Paola qala’ daqqa ta’ harta finanzjarja meta twaqqfu fondi li
kienu jigu allokati mis-sistema ta’ LES. Matul iz-zmien il-Kunsill Lokali Paola kien igawdi aktar minn
€100,000 fis-sena minn dawn il-fondi, kif wkoll kien jigi imhallas loan li ghandu I-Kunsill biex kien
inbena |-uffi¢ju prezenti. Minhabba f’hekk xoghol li kellu jsir fuq sebgha toroq residenzjali tal-PPP
kellu jigi pospost sakemm jinstab mezz sostenibbli biex jigu ffinanzjati dawn it-toroq. Qed isir xoghol
wkoll ghal access ahjar ghal persuni b’dizabilita’ fiz-zebra crossings madwar il-lokal.

Sar xoghol ta’ tindif u manutenzjoni tal-hajt tas-sejjieh fil-gnien f'telghet Rahal Gdid. Ser isir wkoll
xoghol ta’ manutenzjoni fi Gnien Lorry Sant u fil-gnien ta’ Pace Grasso. Saret applikazzjoni mal-MIA
sabiex jissebbah parti mill-gnien ta’ Wied Blandun. Jekk dan il-progett jintrebah mill-Kunsill Lokali
Paola jkun jista’ jerga jitwahhal bandli gdid u jsir paviment gdid f’parti minn gnien Wied Blandun.
Dan il-gnien ser ikun ged igawdi wkoll minn progett ta’ Eco skola li ged isir bejn I-iskola Materboni
Consigli flimkien mal-Kunsill Lokali Paola. Il-progett jikkonsisti f'tahwil ta’ pjanti u xtieli godda f'parti

minn dan il-gnien.

Kompliet wkoll il-hidma fuq il-progetti co-finanzjati mill-Unjoni Ewropeja. Saru diversi workshops
barra minn Malta mill-kunsilliera u I-konsulenti tal-kunsill grazzi ghal programm At Fort u Hybrid
Parks. Il-Programm at Fort qed jimmira li jigi restawrat il-fortifikazzjoni ta’ Kordin, fejn fMejju li
.ghadda kelli I-okkazjoni li niffirma agreement f’'Utrecht fl-Olanda. Tajjeb li nifhmu li I-fondi allokati
minn dawn il-programmi kollha ta’ I-EU huma fondi ta’ ricerka, studju w pjanar sabiex ikunu jistghu
jsiru dawn il-progetti msemmija. Ghaddej bhalissa wkoll il-programm iffinanzjat mill-ESF fejn ged
inhejju progetti u korsijiet ghal persuni fil-facilita korrettiva ta’ Kordin sabiex dawn jintegraw lura fis-
socjeta b’mod aktar facli.

Qed isiru lagghat ta’ konsultazzjoni sabiex tidhol sistema ta’ time parking biex b’hekk jigu agevolati
residenti li minhabba I-influss gawwi ta’ karozzi li jkollna matul il-gurnata fil-lokal taghna, r-residenti
jsibu post dicenti fejn jipparkjaw.

Niehu din I-okkazjoni sabiex minn qalbi nirringrazzja lil shabi I-kunsilliera tax-xoghol taghhom b’risq

ir-residenti

